ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՅԻՍԻ 27-Ի N 944-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ պետական եկամուտների կոմիտե
	01.12.2023թ.


	
	N 01/3-4/72408-2023

	Հաշվի առնելով մեկնման սրահ մուտք գործող անձանց մաքսային հսկողության ենթակառուցվածքի բացակայությունը և դրա պայմաններում ուղևորների և այլ անձանց կողմից մաքսային սահմանով ապրանքների տեղափոխման կարգի պահպանման անհրաժեշտությունը, առաջարկում ենք կարգում նախատեսել՝ ավիացիոն անվտանգության մարմինների կողմից ստերիլ գոտի մուտք գործող անձանց ուղեկցող ուղեբեռի և այլ ապրանքների նկատմամբ իրականացվող հսկողության ընթացքում, մաքսային հսկողության նպատակներով անհրաժեշտ տեղեկատվություն հավաքագրելու և մաքսային մարմիններին տրամադրելու վերաբերյալ կարգավորումներ։
	Ընդունվել է՝ նախագիծը լրամշակվել է։

	2. ՀՀ ազգային անվտանգության ծառայություն
	01.12.2023թ.

	
	N 11/1795

	Նախագծի վերաբերյալ առաջարկություններ չկան։
	Ընդունվել է ի գիտություն։

	3. ՀՀ ներքին գործերի նախարարություն
	07.12.2023թ.

	
	N43/21/147959-23

	Նախագծի վերաբերյալ առարկություններ և առաջարկություններ չկան։
	 Ընդունվել է ի գիտություն։

	4. ՀՀ ֆինանսների նախարարություն
	___.___.2023թ.

	
	N01/11-1/23847-2023

	Նախագծի վերաբերյալ դիտողություններ և առաջարկություններ չկան։
	 Ընդունվել է ի գիտություն։

	5. ՀՀ էկոնոմիկայի նախարարություն
	___.___.2023թ.

	
	N

	Նախագծի վերաբերյալ առաջարկություններ և դիտողություններ չկան։
	Ընդունվել է ի գիտություն։

	6. Քաղաքացիական ավիացիայի կոմիտե
	30.11.2023թ.

	
	N 1.1/5/6555-2023

	1. Նախագծի 1-ին կետը լրացնել նոր ենթակետով.
- 3-րդ կետում «առարկաների փոխադրումը» բառերից հետո լրացնել «՝ բացառությամբ Հայաստանի Հանրապետության օրենսդրությամբ սահմանված դեպքերի և կարգի» բառերով։
	Ընդունվել է՝ նախագիծը լրամշակվել է։

	2. Նախագծի 1-ին կետը լրացնել նոր ենթակետով. 

- 4-րդ կետից հանել «, ինչպես նաև կենսաչափական տվյալներով նույնականացում չանցած» բառերը։
	Ընդունվել է՝ նախագիծը լրամշակվել է։

	3. Նախագծի 1-ին կետը լրացնել նոր ենթակետով. 
- 12-րդ կետում «Հայաստանի Հանրապետության oրենսդրությամբ սահմանված լիցենզիա ունեցող մասնագիտացված ավիացիոն ուսումնական հաստատություններում կամ քաղաքացիական ավիացիայի միջազգային կազմակերպությունների սահմանված պահանջներին համապատասխան սերտիֆիկացված օտարերկրյա ուսումնական հաստատություններում պատրաստականություն անցած և դրա հիման վրա համապատասխանության» բառերը փոխարինել «Քաղաքացիական ավիացիայի կոմիտեի կողմից սահմանված կարգի համաձայն ճանաչված ուսումնական հաստատությունների» բառերով։ 
	Ընդունվել է՝ նախագիծը լրամշակվել է։

	4. Նախագծի 1-ին կետը լրացնել նոր ենթակետով. 

- 13-րդ կետից հանել «, ինչպես նաև կենսաչափական տվյալների նույնականացումն» բառերը։
	Ընդունվել է՝ նախագիծը լրամշակվել է։

	5. Նախագծի 1-ին կետը լրացնել նոր ենթակետով.  

- 43-րդ կետում «գերատեսչական» բառերը հանել։
	Ընդունվել է՝ նախագիծը լրամշակվել է։

	6․ Նախագծի 1-ին կետի 6-րդ ենթակետով շարադրվող 48-րդ կետը շարադրել հետևյալ խմբագրությամբ․
«48․ Օդանավակայանի բոլոր ծառայությունների աշխատակիցները, այցելուները, ուղևորները և օդանավի անձնակազմի անդամները անցնում են ստերիլ գոտիներ միայն սահմանված կարգով հսկողություն անցնելուց հետո: Ավիացիոն անվտանգության հսկողության գոտու մուտքում իրականացվող ստուգումների տվյալները և ստերիլ գոտի անցած անձանց տվյալներն իրական ժամանակում փոխանցվում են ՀՀ ազգային անվտանգության ծառայության սահմանապահ զորքերին՝ ստերիլ գոտում գտնվողների և ՀՀ պետական սահմանը հատողների ստուգումների ընթացակարգերը պարզեցնելու նպատակով։ Առանց զննման՝ ուղևորների, օդանավակայանի սպասարկող անձնակազմի, այցելուների և օդանավերի անձնակազմերի անդամների մուտքը ստերի գոտի արգելվում է»:
	Ընդունվել է՝ նախագիծը լրամշակվել է։ 

	7. Նախագծի 1-ին կետը լրացնել նոր ենթակետով.  

- 49-րդ կետում «ոստիկանության» բառից հետո լրացնել «և Քաղաքացիական ավիացիայի կոմիտեի» բառերը։
	Ընդունվել է՝ նախագիծը լրամշակվել է։

	8. Նախագծի 1-ին կետը լրացնել նոր ենթակետով.  

- 49.3-րդ կետում «տրամադրվել» բառից հետո լրացնել «Քաղաքացիական ավիացիայի կոմիտեին և» բառերը։
	Ընդունվել է՝ նախագիծը լրամշակվել է։

	9. Նախագծի 1-ին կետը լրացնել նոր ենթակետով.  

- 63.2 կետը հանել։
	Ընդունվել է՝ նախագիծը լրամշակվել է։

	10. Նախագծի 1-ին կետը լրացնել նոր ենթակետով.  

- 52.1-ին կետի 2-րդ ենթակետի «ա» և «բ» պարբերությունները շարադրել հետևյալ խմբագրությամբ․
«ա․ նույնականացնում է հսկվող անձին ներկայացված փաստաթղթի միջոցով։ Այն դեպքում, երբ օդանավակայանում տեղադրված չեն բիոմետրիկ հսկողության ավտոմատացված ծրագրային համակարգեր, օդանավակայանային ծառայությունները ապահովում են նստեցման կտրոնի վավերականությունը հաստատող միջոցների առկայությունը, որոնց միջոցով ստուգվում է նստեցման կտրոնի վավերականությունը,

բ․ հսկողություն է իրականացնում ստերիլ գոտի մտնելիս ուղևորի կողմից բիոմետրիկ հսկողության ավտոմատացված համակարգի պատշաճ օգտագործման նկատմամբ, անհրաժեշտության դեպքում ցուցաբերում օժանդակություն։ Համակարգի խափանման դեպքում տեսուչը սպասարկումն իրականացնում է առանց համակարգի օգտագործման,»։
	Ընդունվել է՝ նախագիծը լրամշակվել է։ 

	11. Նախագծի 1-ին կետը լրացնել նոր ենթակետով.  

- 75.2-րդ կետի 3-րդ ենթակետում «լազոր մարմնի» բառերը փոխարինել «Քաղաքացիական ավիացիայի կոմիտեի (այսուհետ՝ լիազոր մարմին)» բառերով։
	Ընդունվել է՝ նախագիծը լրամշակվել է։

	12. Նախագծի 1-ին կետը լրացնել նոր ենթակետով.  

- 76.2-րդ կետում «շների միջոցով» բառերից հետո լրացնել «՝ որպես լրացուցիչ միջոց» բառերով։
	Ընդունվել է՝ նախագիծը լրամշակվել է։

	13. Նախագծի 1-ին կետը լրացնել նոր ենթակետով.  

- 77-րդ կետը լրացնել նոր պարբերությամբ՝ հետևյալ խմբագրությամբ.
«Ավիացիոն անվտանգության հսկողության ընթացքում մաքսային հայտարարման ենթակա ապրանքների, առարկաների կամ նյութերի հայտնաբերման դեպքերում՝ այդ մասին անհապաղ տեղեկացվում է մաքսային ծառայության աշխատողներին»։ 
	Ընդունվել է՝ նախագիծը լրամշակվել է։

	14. Նախագծի 1-ին կետը լրացնել նոր ենթակետով.

«81.1-ը» բառը փոխարինել «82.1-ը» բառով, քանի որ կատարվող փոփոխությունը վերաբերվում է գործող որոշմամբ հաստատված հավելվածի 82.1-ին կետին, իսկ  82.1-ը կետը շարադրել հետևյալ խմբագրությամբ.

«82.1-ը կետը շարադրել հետևյալ խմբագրությամբ.

«82.1. Հայաստանի Հանրապետության օդանավակայաններում կարող են կիրառվել ուղեբեռների զննման միաստիճան և բազմաստիճան համակարգեր: Ուղեբեռների միաստիճան զննման համակարգի կիրառման դեպքերում՝ ուղեբեռի զննումն իրականացվում է մեկ զննման կետում միևնույն տեսուչի կամ տեսուչների կողմից մեկ զննման սարքավորման միջոցով և զննված ուղեբեռի անվտանգության վերաբերյալ որոշումն ընդունում է զննող տեսուչը: Օդանավակայաններում ուղեբեռների զննման բազմաստիճան համակարգերի կիրառման դեպքում զննման գործընթացի ժամանակ գործում են պայթուցիկ նյութերի և պայթուցիկ սարքերի հայտնաբերման ծրագրային համակարգերով կահավորված զննման սարքավուրումներ, որոնք տեղադրվում են ուղեբեռի սպասարկման հսքագծում և ամբողջությամբ զննում են փոխադրման ընդուված յուրաքանչյուր ուղեբեռ: Զննված ուղեբեռի տվյալների վերլուծությունը և գնահատումն իրականացվում է զննման սարքավորման ծրագրային համակարգով, ընդ որում․

   1) թռիչքների անվտանգության ապահովման նկատառումներից ելնելով արգելվում է փոխադրման ընդունել օդանավի բեռնային տեղամասերում պայթուցիկ և դյուրավառ նյութեր, միացություններ և սարքավորումներ, որոնք կարող են օգտագործվել անձանց մարմնական վնասվածքներ հասցնելու կամ օդանավերի թռիչքների անվտանգությանն սպառնալիք ստեղծելու համար, դրանք են․ 

ա. զենքը և ռազմամթերքը,

բ. հրապատիճ-դետոնատորները,

գ. պայթուցիչ դետոնատորները և բռնկիչները,

դ. հրատեխնիկական միջոցները, հրավառության համար նախատեսված արտադրանքը,

ե. ծխասփյուռ կոները կամ փամփուշտները,

զ. դինամիտը, վառոդը, պլաստիկ պայթուցիկ նյութերը։ 

     2) ուղեբեռների զննման բազմաստիճան համակարգերով սույն կարգի 82.1-ին կետի 1-ին ենթակետով նշված պայթուցիկ և դյուրավառ նյութերի, միացությունների և սարքավորումների հայտնաբերման դեպքում դրանք հանձնվում են իրավապահ մարմիններին»։
	Ընդունվել է՝ նախագիծը լրամշակվել է։

	15. Նախագծի 1-ին կետը լրացնել նոր ենթակետով.
- լրացնել հետևյալ բովանդակությամբ նոր՝ 82.14-րդ կետով.
«82.14 Այն օդանավակայաններում, որտեղ ներդրված չեն ուղեբեռների զննման բազմաստիճան համակարգեր, ուղեբեռի զննման ընթացակարգերն իրականացվում է սույն կարգի 82-82.13-րդ կետերում նշված պայմաններին համաձայն։ 

1) Պետական կառավարման համակարգի համապատասխան մարմինների դիմումների առկայության դեպքում (օրինակ, պետական կարիքների համար), քաղաքացիական ավիացիայի լիազոր մարմնի կողմից տրամադրված վտանգավոր բեռների փոխադրման ազատումների առկայության պայմաններում և օդանավ շահագործողի համաձայնությամբ, նշված վտանգավոր բեռները կարող են փոխադրման ընդունվել գրանցված ուղեբեռում, եթե պահպանվում են ԻԿԱՕ «Օդով վտանգավոր բեռների անվտանգ փոխադրում» N 18 հավելվածով և Օդով վտանգավոր բեռների անվտանգ փոխադրման տեխնիկական հրահանգի (ԴՈԿ. 9284 ԱՆ (905) առաջին գլխի 8-րդ մասի 1.1.2-րդ կետով սահմանված պայմանները:

2) Սույն կարգի 82-րդ կետում նշված արգելված առարկաները կարող են փոխադրվել ուղևորների ուղեբեռում պայմանով, որ ուղևորները հասանելիություն չունեն այդ ուղեբեռներին մեկնման օդանավակայանի զննման կետից մինչև ժամանման օդանավակայանում ուղեբեռի ստացման պահը։

3) Օդանավ շահագործողները և օդանավակայանների կառավարիչները պետք է ապահովեն, որ ուղևորները մշտական հիմունքներով տեղեկացված լինեն օդանավով ուղևորների ձեռքի իրերում և ուղեբեռում փոխադրման համար արգելված առարկաների, իրերի, նյութերի և միացությունների մասին։»:
	Ընդունվել է՝ նախագիծը լրամշակվել է։

	16. Նախագծի 1-ին կետը լրացնել նոր ենթակետով.
- 82.10-րդ Այն օդանավակայաններում, որտեղ ներդրված չեն ուղեբեռների զննման բազմաստիճան համակարգեր, բոլոր տեսակների հրազենների նմանակները, այդ թվում` խաղալիքները, ինչպես նաև ուղևորի ուղեբեռում հայտնաբերված սառը զենքերը կամ դրանց նմանակները թույլատրվում են փոխադրման ավիացիոն անվտանգության ծառայության կողմից դրանց պարտադիր զննումից հետո։»։ 
	Ընդունվել է՝ նախագիծը լրամշակվել է։

	17. Նախագծի 1-ին կետը լրացնել նոր ենթակետով.
- 82.12-րդ կետի 3-րդ ենթակետում «6 սանտիմետրից ավելի երկարություն ունեցող սայրով» բառերը հանել:»։
	Ընդունվել է՝ նախագիծը լրամշակվել է։

	18. Նախագծի 1-ին կետը լրացնել նոր ենթակետով.
- 100.1-ին կետը շարադրել հետևյալ խմբագրությամբ.
«100.1. Հայաuտանի Հանրապետության օդանավակայաններում ավիացիոն անվտանգության ապահովման նպատակով իրականացվող զննման ընթացակարգերից քաղաքացիական ավիացիայի լիազոր մարմնի ղեկավարի որոշմամբ կարող են ազատվել.

1) Հայաuտանի Հանրապետության պետական կառավարման լիազոր մարմինների հրավերով Հայաuտանի Հանրապետություն ժամանող պաշտոնական պատվիրակությունների անդամները՝ Հայաuտանի Հանրապետության արտաքին գործերի նախարարության «Պետական արարողակարգի ծառայություն» գործակալության կողմից ներկայացված հայտի հիման վրա,

2) Հայաստանի Հանրապետության պետական կարիքների ապահովման նպատակով Հայաստանի Հանրապետության պետական կառավարման մարմիններից (ՀՀ պաշտպանության, ՀՀ Ներքին գործերի, ՀՀ տարածքային կառավարման և ենթակառուցվածքների և ՀՀ արտաքին գործերի նախարարությունների և ՀՀ ազգային անվտանգության ծառայություն) ստացված հայտերի հիման վրա։»։
	Ընդունվել է՝ նախագիծը լրամշակվել է։

	19. Նախագծի 1-ին կետը լրացնել նոր ենթակետով.
- 136-րդ կետում «եռամսյակը» և «եռամսյակի» բառերը համապատասխանաբար փոխարինել «կիսամյակը» և «կիսամյակի» բառերով։
	Ընդունվել է՝ նախագիծը լրամշակվել է։

	20. Նախագծի 1-ին կետը լրացնել նոր ենթակետով.
- 137-րդ կետում «Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչություն և օդանավակայանի ոստիկանության բաժնի հերթապահություն» բառերը փոխարինել «՝ օդանվակայանի ոստիկանության գծային բաժնի հերթապահ մաս և Քաղաքացիական ավիացիայի կոմիտե՝ միաժամանակ վերջինիս տրամադրելով նաև տվյալ տեղեկատվությունը գրավոր կարգով։»։
	Ընդունվել է՝ նախագիծը լրամշակվել է։

	21. Նախագծի 1-ին կետը լրացնել նոր ենթակետով.
- ամբողջ տեքստում «Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունը» բառերը փոխարինել «Քաղաքացիական ավիացիայի կոմիտե» բառերով և իր հոլովաձևերով, «Հայաստանի Հանրապետության կառավարությանն առընթեր ազգային անվտանգության ծառայություն» բառերը փոխարինել «Հայաստանի Հանրապետության ազգային անվտանգության ծառայություն» բառերով և իր հոլովաձևերով, «Հայաստանի Հանրապետության կառավարությանն առընթեր Հայաստանի Հանրապետության ոստիկանություն» բառերը փոխարինել «Հայաստանի Հանրապետության ներքին գործերի նախարարության ոստիկանություն» բառերով և իր հոլովաձևերով
	Ընդունվել է՝ նախագիծը լրամշակվել է։

	7. ՀՀ արդարադատության նախարարություն
	03.07.2024թ.

	
	N N/27.1/26494-2024

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության կառավարության 2004 թվականի մայիսի 27-ի N 944-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

1. «Հայաստանի Հանրապետության կառավարության 2004 թվականի մայիսի 27-ի N 944-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում առաջարկում ենք հղում կատարել նաև «Նորմատիվ իրավական ակտերի մասին» օրենքի 34-րդ հոդվածի 1-ին մասին: 
	Ընդունվել է՝ նախագիծը լրամշակվել է։

	2. Նախագծի 1-ին կետի 1-ին և 3-րդ ենթակետերում անհրաժեշտ է հստակեցնել «Հայաստանի Հանրապետության օրենսդրությամբ սահմանված» ձևակերպումը, քանի որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի համաձայն՝ օրենսդրությունը  օրենսդրական և ենթաօրենսդրական նորմատիվ իրավական ակտերի ամբողջությունն է:
	Ընդունվել է՝ նախագիծը լրամշակվել է։

	3. Նախագծի 1-ին կետի 7-րդ ենթակետում նոր խմբագրությամբ շարադրվող 39.2-րդ կետի վերջին պարբերությունն անհրաժեշտ է համարակալել, իսկ վերջում ստորակետի փոխարեն դնել վերջակետ:
	Ընդունվել է՝ նախագիծը լրամշակվել է։

	4. Նախագծի 1-ին կետի 8-րդ ենթակետում «բառերը» բառն անհրաժեշտ է փոխարինել «բառը» բառով:
	Ընդունվել է՝ նախագիծը լրամշակվել է։

	5. Նախագծի 1-ին կետի 15-րդ ենթակետում 77-րդ կետից հետո նոր լրացվող պարբերությունն անհրաժեշտ է համարակալել:
	Ընդունվել է՝ նախագիծը լրամշակվել է։ 

	6. Նախագծի 1-ին կետի 17-րդ ենթակետում «լրացնել» բառից առաջ անհրաժեշտ է լրացնել «82.13-րդ կետից հետո» բառերը:
	Ընդունվել է՝ նախագիծը լրամշակվել է։

	7. Նախագծի 1-ին կետի 17-րդ ենթակետում նոր խմբագրությամբ շարադրվող 82.14-րդ կետի 1-ին ենթակետն անհրաժեշտ է հանել, քանի որ այն արդեն իսկ սահմանված է Հայաստանի Հանրապետության կառավարության 2004 թվականի մայիսի 27-ի N 944-Ն որոշման (այսուհետ՝ Որոշում) 82.1-րդ կետով:
	Ընդունվել է՝ նախագիծը լրամշակվել է։

	8. Նախագծի 1-ին կետի 17-րդ ենթակետում նոր խմբագրությամբ շարադրվող 82.14-րդ կետի 2-րդ ենթակետով նախատեսվում է հետևյալը. «Սույն կարգի 82-րդ կետում նշված արգելված առարկաները կարող են փոխադրվել ուղևորների ուղեբեռում պայմանով, որ ուղևորները հասանելիություն չունեն այդ ուղեբեռներին մեկնման օդանավակայանի զննման կետից մինչև ժամանման օդանավակայանում ուղեբեռի ստացման պահը։»:

     Այս առումով հարկ է նկատի ունենալ, որ ամբողջ հսկողության էությունը կայանում է նաև նրանում, որ ուղևորների մոտ արգելված առարկաներ հայտնաբերելու դեպքում չթույլատրվի արգելված իրերի փոխադրումը օդանավով: Ավելին, կարգի 56-րդ և 59-րդ կետերի համաձայն օդանավ արգելված նյութերի ու առարկաների փոխադրումը, անգամ փոխադրման փորձն առաջացնում է պատասխանատվություն` օրենքով սահմանված կարգով:

    Բացի այդ, Որոշման 82.9-րդ կետի 4-րդ ենթակետով սահմանված է, որ «… սույն կարգի 82-րդ կետով նախատեսված առարկաները թույլատրվում են փոխադրել միայն որպես ուղեբեռ` ԻԿԱՕ «Օդով վտանգավոր բեռների անվտանգ փոխադրում» N 18 հավելվածով և Օդով վտանգավոր բեռների անվտանգ փոխադրման տեխնիկական հրահանգով (ԴՈԿ. 9284 ԱՆ(905) սահմանված կարգով և պայմաններով։ Ուղևորների զննման ժամանակ նրանց մոտ հայտնաբերված՝ օդանավ փոխադրման համար արգելված այն առարկաներն ու իրերը, որոնք ուղևորները հրաժարվում են վերադարձնել իրենց ճանապարհող հարազատներին կամ հրաժարվում են մասնակցել նման առարկաների կամ իրերի վերցման մասին արձանագրությունների կազմմանը, ապա դրանք ենթակա են ոչնչացման՝ հերթափոխի ավարտից հետո՝ համապատասխան արձանագրություն կազմելու միջոցով:»:

     Հաշվի առնելով, որ Նախագծի 1-ին կետի 17-րդ ենթակետում նոր խմբագրությամբ շարադրվող 82.14-րդ կետի 2-րդ ենթակետով նախատեսվող դրույթն ամբողջությամբ հակասում է Որոշման էության ու բովանդակությանը և, բացի այդ Որոշմամբ արդեն իսկ սահմանված է, թե Որոշման կարգի 82-րդ կետով նախատեսված առարկաները ինչ կարգով և պայմաններով է միայն թույլատրվում փոխադրել, ուստի այդ դրույթն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը, համաձայն որի նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:  
	Ընդունվել է՝ նախագիծը լրամշակվել է։ 
 

	9. Նախագծի 1-ին կետի 18-րդ ենթակետն առաջարկում ենք նախատեսել որպես 1-ին կետի 17-րդ ենթակետը, 1-ին կետի 19-րդ ենթակետը՝ 1-ին կետի 18-րդ ենթակետ, իսկ 1-ին կետի 17-րդ ենթակետը՝ 1-ին կետի 19-րդ ենթակետ՝ համարակալման ճիշտ հերթականությունը պահպանելու նպատակով:
	Ընդունվել է՝ նախագիծը լրամշակվել է։

	10. Նախագծի տեքստում առկա են տեխնիկական բնույթի վրիպակներ, ուստի անհրաժեշտ է վերանայել և շտկել:
	Ընդունվել է՝ նախագիծը լրամշակվել է։

	8. «Արմենիա» միջազգային օդանավակայաններ» ՓԲԸ
	26.03.2024թ.

	
	N 218/ADM/24

	1. 39-րդ կետում «տեսահսկման համակարգերով» բառերից հետո  առաջարկում ենք շարադրել հետևյալ կերպ՝ 

«որոնցով անձանց մուտքը ավիացիոն անվտանգության գոտի իրականացվում է հետևյալ կերպ՝

· Ուղևորահոսք - միասնական բիոմետրիկ հսկողության ավտոմատացված ծրագրային համակարգերի միջոցով,

· Այցելուներ և այլ օդանավերի անձնակազմի անդամներ – ավիացիոն անվտանգության տեսուչի կողմից փաստաթղթերի դիտողական նույնականացման միջոցով,

· Աշխատակիցներ և ազգային փոխադրողի օդանավերի անձնակազմի անդամներ - դեմքի բիոմետրիկ համեմատության վրա կառուցված հսկողության ավտոմատացված ծրագրային համակարգերի միջոցով,»։
	Չի ընդունվել, հաշվի առնելով ՀՀ ազգային անվտանգության ծառայության կողմից ներկայացված դիրքորոշումը։

	2.Նախագծի 39.1-ին կետում առաջարկում ենք «որևէ փուլում» բառերը փոխարինել  «հաշվառման և նստեցման փուլերում»։  
	Չի ընդունվել, հաշվի առնելով ՀՀ ազգային անվտանգության ծառայության կողմից ներկայացված դիրքորոշումը։

	3. Նախագծի 39.2-րդ կետում առաջարկում ենք՝ 2-րդ պարբերության մեջ «Բոլոր օդանավակայաններում իրականացվում է ուղևորների նստեցման կտրոնի վավերականության ավտոմատացված ստուգում» բառերը փոխարինել «Այն օդանավակայաններում, որտեղ տեղադրված են բիոմետրիկ հսկողության ավտոմատացված համակարգեր իրականացվում է ուղևորների նստեցման կտրոնի վավերականության ավտոմատացված ստուգում:» բառերով։ 
	Չի ընդունվել, հաշվի առնելով ՀՀ ազգային անվտանգության ծառայության կողմից ներկայացված դիրքորոշումը։

	4. Խնդրում ենք մանրամասնել ի՞նչ տվյալների մասին է  Նախագծով խմբագրվող 48-րդ կետում նշված «անձանց տվյալները»։ 

Ինչպես նաև հարկ ենք համարում նշել, որ ստերիլ գոտի անցած անձանց տվյալները նույնականացվում են իրական ժամանակում և չեն պահպանվում։ 
	Չի ընդունվել, հաշվի առնելով ՀՀ ազգային անվտանգության ծառայության կողմից ներկայացված դիրքորոշումը։

	5. 52․1-ին կետում վերանայել հետևյալ մեջբերումը՝  
«2) ավիացիոն անվտանգության հսկողության գոտու մուտքում հսկողություն իրականացնող տեսուչը,» ,

բ) կետում գրված «հսկողություն է իրականացնում ստերիլ գոտի մտնելիս ուղևորի կողմից բիոմետրիկ հսկողության ավտոմատացված համակարգի պատշաճ օգտագործման նկատմամբ, անհրաժեշտության դեպքում ցուցաբերում օժանդակություն։» բառերը հանել և թողնել միայն «Համակարգի խափանման դեպքում տեսուչը սպասարկումն իրականացնում է առանց համակարգի օգտագործման,» բառերը։ 
	Չի ընդունվել, հաշվի առնելով ՀՀ ազգային անվտանգության ծառայության կողմից ներկայացված դիրքորոշումը։

	6. Տալ պարզաբանում կապված 63-րդ կետի 1-ին ենթակետի վերաբերյալ, քանի որ հստակ  չէ՝ մասնավորպես ո՞ր մուտքը և այլն։ 
	Պարզաբանում՝ «63-րդ կետի 1-ին ենթակետը վերաբերվում է ավիացիոն անվտանգության հսկողության գոտու մուտքին, որտեղով ուղևորները մուտք են գործում սահմանային հսկողության կետ»։

	7. 77-րդ կետում լրացվող նոր պարբերության վերաբերյալ հայտնում ենք՝

Քանի որ ավիացիոն անվտանգության գործառույթները կանոնակարգվում են «Ավիացիայի մասին» օրենքի 52-րդ հոդվածի 1-ին կետ՝ «1. Քաղաքացիական ավիացիայի ավիացիոն անվտանգությունը համալիր միջոցառումների, մարդկային և նյութական ռեսուրսների համակարգ է, որը նախատեսված է ապահովելու քաղաքացիական ավիացիայի պաշտպանությունն անօրինական միջամտության ակտերից:», ուստի 77-րդ կետում լրացվող նոր պարբերության վերաբերյալ հայտնում ենք, որ այն հակասում է ՀՀ կառ․ 944-Ն որոշման 7-րդ կետին

7. Ավիացիոն անվտանգության ապահովման նպատակով ուղևորների, օդանավի անձնակազմի անդամների, նրանց ձեռքի իրերի, ուղեբեռի, բեռների, փոստի, օդանավային պիտույքների զննումն իրականացվում է ուղևորների, նրանց ձեռքի իրերի, ուղեբեռների հաշվառումից և գրանցումից, մաքսային ու սահմանային ստուգումներից հետո:
Հետևաբար տվյալ կետը մեր կողմից չի ընդունվում։
	Ընդունվել է նախագիծը լրամշակվել է։

	8. 82.1-ը կետի 1-ին ենթակետի «ա» պարբերության վերաբերյալ Դատարկ զենքը և ռազմամթերքը չեն համարվում պայթուցիկ, այդ իսկ պատճառով զննման բազմաստիճան համակարգերը չեն հայտնաբերում, ուստի հանել «ա. զենքը և ռազմամթերքը» կետը 
	Չի ընդունվել,  քանի որ պահանջը սահմանված է ԻԿԱՕ-ի կողմից 8973/12 փաստաթղթով։

	9. 82.14-րդ կետի 1-ին ենթակետ՝ 2–րդ պարբերության շարադրանքը վերանայել, 

Առաջարկում ենք շարադրել հետևյալ կերպ՝

՛՛սույն կարգի 82-82.13-րդ կետերում նշված պայմաններին համաձայն՛՛ բառերից հետո ավելացնել ․․․՛՛բացառությամբ 82․1 կետի 1-ին պարբերությունում նշված առարկաների՛՛

Ինչպես նաև՝ 

82․14-ի կետում ՛՛Այն օդանավակայաններում՛՛ բառից հետո ավելացնել  ՛՛և ուղեբեռի զննման այլ կետերում (օր․՝ OOG, 3 level)
	1․ Չի ընդունվել,  քանի որ պահանջը սահմանված է ԻԿԱՕ-ի կողմից 8973/12 փաստաթղթով։
2․ Չի ընդունվել,  քանի որ զննման ընթացակարգը վերաբերվում է բացառապես մեկնող ուղևորների ուղեբեռների զննմանը, իսկ օդանավակայանների այլ զննման կետերում մեկնող ուղևորների ուղեբեռների զննում չի իրականացվում։

	9. ՀՀ ազգային անվտանգության ծառայություն
	15.08.2024թ.

	
	N 7/3-1341

	ՀՀ տարածքային կառավարման և ենթակառուցվածքների նախարարությունում կայացած հանդիպման ընթացքում «Արմենիա» միջազգային օդանավակայաններ» ՓԲ ընկերության կողմից ներկայացված՝ «ՀՀ կառավարության 2004 թվականի մայիսի 27-ի թիվ 944-Ն որոշման մեջ լրացումներ և փոփոխություններ կատարելու մասին» որոշման նախագծում միայն վերջիններիս կողմից ներկայացված փոփոխությունների ներառելը և հաստատման ներկայացնելը համարում ենք ոչ նպատակահարմար։
	Ընդունվել է։

	10. ՀՀ ՎԱՐՉԱՊԵՏԻ ԱՇԽԱՏԱԿԱԶՄ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	____.__.2024թ.

	
	N __________

	ԵԶՐԱԿԱՑՈՒԹՅՈՒՆ

«Հայաստանի Հանրապետության կառավարության 2004 թվականի մայիսի 27-ի N 944-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ
     1. Նախագծի նախաբանում վկայակոչված է «Միջազգային քաղաքացիական ավիացիայի մասին» կոնվենցիան, ինչը հիմնավորված չէ, քանի որ իրավական ակտի փոփոխության հիմքը՝ «Նորմատիվ իրավական ակտերի մասին» ՀՀ օրենքը, նախաբանում արդեն իսկ ամրագրված է։
     2. Նախագծի 1-ին կետի 3-րդ ենթակետով խմբագրվող՝ որոշման հավելվածի 12-րդ կետի համաձայն՝ ուղևորների, նրանց ձեռքի իրերի և ուղեբեռի, (…) զննումն իրականացնում են Քաղաքացիական ավիացիայի կոմիտեի կողմից սահմանված կարգի համաձայն ճանաչված ուսումնական հաստատությունների կողմից համապատասխան վկայական ստացած և դրա հիման վրա Կոմիտեի կողմից սերտիֆիկացված՝ օդանավակայանների ավիացիոն անվտանգության ծառայությունների զննման գործառույթներ իրականացնող աշխատողները:
     Նախ՝ հարկ ենք համարում նշել, որ նախագծից և հիմնավորումներից պարզ չէ, թե նշված կարգը իրենից ինչ է ենթադրելու։
     Միաժամանակ՝ նախագծի նշված դրույթով Քաղաքացիական ավիացիայի կոմիտեին վերապահվում է ենթաօրենսդրական նորմատիվ իրավական ակտ ընդունելու իրավասություն, սակայն Սահմանադրության 6-րդ հոդվածից բխում է, որ նորմատիվ ակտերի ընդունման իրավասություն կարող է վերապահվել բացառապես Սահմանադրությամբ ուղղակիորեն այդպիսի լիազորություն ունեցող մարմիններին: 
     3. Նախագծի 1-ին կետի 6-րդ ենթակետով խմբագրվող՝ որոշման հավելվածի 39.1-ին կետի համաձայն՝ օդանավակայաններում ներդրվում են ուղևորահոսքի միասնական բիոմետրիկ հսկողության ավտոմատացված ծրագրային համակարգեր, սակայն անցումային դրույթներում որոշակիացված չէ, թե նշված համակարգերը երբ են ներդրվելու:
     4. Նախագծի 1-ին կետի 23-րդ ենթակետով խմբագրվող՝ որոշման հավելվածի 100.1-ին կետի համաձայն՝ (…) զննման ընթացակարգերից քաղաքացիական ավիացիայի լիազոր մարմնի ղեկավարի որոշմամբ կարող են ազատվել համապատասխան հայտի հիման վրա, մինչդեռ հարկ ենք համարում նշել, որ լիազոր մարմնի ղեկավարին նախագծի նշված դրույթով վերապահված հայեցողության շրջանակը որոշակիացման կարիք ունի։
	1. Ընդունվել է։

2. Ընդունվել է։

3. Ընդունվել է։
4. Ընդունվել է։



	11. ՀՀ ՎԱՐՉԱՊԵՏԻ ԱՇԽԱՏԱԿԱԶՄ ՊԵՏԱԻՐԱՎԱԿԱՆ ՎԱՐՉՈՒԹՅՈՒՆ 
	____.__.2024թ.

	
	N __________

	ԵԶՐԱԿԱՑՈՒԹՅՈՒՆ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՅԻՍԻ 27-Ի N 944-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 


 1. Նախագծով սահմանվում է, որ ուղևորների, նրանց ձեռքի իրերի և ուղեբեռի, օդանավի անձնակազմի անդամների, օդանավով փոխադրվող բեռների, փոստի, ինչպես նաև օդանավակայանների հատուկ վերահսկելի գոտիներ մուտքի իրավունք ունեցող աշխատողների, այցելուների և տրանսպորտային միջոցների զննումն իրականացնում են Քաղաքացիական ավիացիայի կոմիտեի կողմից սահմանված կարգի համաձայն ճանաչված ուսումնական հաստատությունների կողմից համապատասխան վկայական ստացած և դրա հիման վրա Կոմիտեի կողմից սերտիֆիկացված՝ օդանավակայանների ավիացիոն անվտանգության ծառայությունների զննման գործառույթներ իրականացնող աշխատողները։ Մինչդեռ, հարկ է նկատել, որ Սահմանադրության 6-րդ հոդվածի ուժով միայն Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
    2. Նախագծով սահմանվում է, որ ՀՀ օդանավակայաններում ավիացիոն անվտանգության ապահովման նպատակով իրականացվող զննման ընթացակարգերից քաղաքացիական ավիացիայի լիազոր մարմնի ղեկավարի որոշմամբ կարող են ազատվել ՀՀ պետական կառավարման լիազոր մարմինների հրավերով ՀՀ ժամանող պաշտոնական պատվիրակությունների անդամները՝ ՀՀ արտաքին գործերի նախարարության «Պետական արարողակարգի ծառայություն» գործակալության կողմից ներկայացված հայտի հիման վրա, ինչպես նաև ՀՀ պետական կարիքների ապահովման նպատակով ՀՀ պետական կառավարման մարմիններից (ՀՀ պաշտպանության, ՀՀ Ներքին գործերի, ՀՀ տարածքային կառավարման և ենթակառուցվածքների և ՀՀ արտաքին գործերի նախարարությունների և ՀՀ ազգային անվտանգության ծառայություն) ստացված հայտերի հիման վրա։ Այս առումով հարկ է նկատել, որ թեև համանման կարգավորում բովանդակում է նաև Կառավարության գործող որոշումը, սակայն  համապատասխան ընթացակարգերն անցնելուց ազատվելու հնարավորություն է ստեղծվում, ըստ էության,  անձանց լայն շրջանակի համար, ինչը ծանրակշիռ հիմնավորումների կարիք ունի: Ընդ որում, նախագծով առաջարկվող կարգավորումը խիստ հայեցողական լիազորություն է ենթադրում՝ առանց հստակեցնելու, թե հատկապես ինչ չափանիշների բավարարող անձանց վերաբերյալ հայտեր կարող են ներկայացվել և ինչ հանգամանքների հաշվառմամբ են այդպիսիք հաստատվելու կամ մերժվելու քաղաքացիական ավիացիայի լիազոր մարմնի ղեկավարի կողմից: 
	1. Ընդունվել է։

2. Ընդունվել է։



	12. ՀՀ ՎԱՐՉԱՊԵՏԻ ԱՇԽԱՏԱԿԱԶՄ
	18.10.2024թ.

	ԱՐՁԱՆԱԳՐՈՒԹՅՈՒՆ N ԿԱ/309-2024

ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ

14 հոկտեմբերի 2024 թվական
Օրակարգային հարցերի քննարկումը բաժնի 3-րդ կետի համաձայն՝ տրվել է բացասական դիրքորոշում՝ առաջարկելով Տարածքային կառավարման և ենթակառուցվածքների նախարարությանը՝ հաշվի առնելով Վարչապետի աշխատակազմի պետաիրավական վարչության կողմից ներկայացված դիտարկումները (տես՝ սույն ամփոփագրի 11-րդ կետի 2-րդ ենթակետի առաջարկությունը), լրացուցիչ քննարկել զննման ընթացակարգերից ազատվելու առաջարկված կարգավորումները և ֆինանսատնտեսական նախարարական կոմիտեի նիստին հարցը ներկայացնել հնարավորինս մանրամասն և բովանդակային:
	Նախագծի տեքստից հանվել է
1-ին կետի 21-րդ ենթակետով առաջարկվող 100.1-ին կետի խմբագրությունը, նախագիծը լրամշակվել է։



